
 
 
 
 

 
 

ᐱᓇᓱᒐᑦᓴᖅ ᓂᕕᖕᖓᑕᐅᔪᖅ 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ), ᐊᒥᓱᐃᓂᒃ ᑲᒪᒋᔭᖃᕐᓱᓂ ᓄᓇᓕᓐᓄᑦ ᑎᒥᐅᒍᑎᖃᕐᐳᖅ ᐊᐅᓚᑦᓯᕕᖃᕐᓱᓂ ᑯᐯᑉ ᓄᓇᖓᓂ 55 ᖁᓛᓂ 
ᑕᕐᕋᒥ, ᕿᓂᕐᑐᖅ ᕿᑦᑌᖓᔪᒥᒃ ᐊᒻᒪᓗ ᐱᔪᑦᓴᐅᔮᕐᑐᒥᒃ ᑫᐋᔩᑉ ᐱᓇᓱᑦᑎᖏᓐᓄᑦ ᐃᓚᐅᒍᒪᔪᒥᒃ ᐃᒣᑦᑐᓂᒃ ᐱᓇᓱᐊᕐᓗᓂ: 

 
 

ᑐᑭᓯᐅᑎᑦᓴᓕᕆᔨ 
 (ᐃᓗᐃᒃᑲᑎᒎᕐᑐᖅ, ᐊᑌᓐᓇᓚᖓᔪᖅ) 

 
ᐃᑉᐱᒋᔭᐅᓂᖃᕐᓗᓂ ᐱᓇᓱᒐᑦᓭᑦ ᑲᒪᔨᒻᒪᕆᖓᑕ ᐃᑲᔪᕐᑎᖓᓄᑦ ᐃᓕᒣᓐᓇᓚᖓᔪᓂᒃ ᐱᓇᓱᒐᑦᓴᓕᕆᕕᐅᑉ, ᑐᑭᓯᐅᑎᑦᓴᓕᕆᔨ ᐊᒻᒪᓗ 
ᐃᓄᓕᕆᓂᕐᓂᒃ ᑲᒪᔨ ᑐᓴᕐᑎᓯᔨᐅᕗᖅ ᐱᓇᓱᐊᕐᑕᐅᔪᓂᒃ ᐊᒻᒪᓗ ᑲᔪᓯᑎᑕᐅᓚᖓᔪᓂᒃ ᐃᓕᖓᔪᓂᒃ ᐱᓇᓱᒐᑦᓴᓄᑦ ᐊᒻᒪᓗ ᐱᓯᓂᓯᖕᖑᓚᖓᔪᓄᑦ 
ᐱᑐᑦᓯᒪᑦᓱᑎᒃ ᑕᕐᕋᒥ ᐸᕐᓀᓂᕕᒻᒧᑦ Plan Nord-ᒧᑦ ᓄᓇᕕᒻᒥ. ᐱᓗᐊᕐᑐᒥᒃ, ᓇᓪᓕᑳᕐᑕᐅᔪᖅ ᐃᓕᖓᓱᐊᕐᑐᓂ ᐃᒣᑦᑐᓂᒃ 
ᐱᓇᓱᐊᕋᑦᓴᖃᖃᑦᑕᓚᖓᔪᖅ: 
 
• ᑐᑦᑕᕕᒋᔭᐅᓗᓂ Emploi-Québec-ᑯᓄᑦ ᐊᒻᒪᓗ ᐃᓄᐃᑦ ᓄᓇᓕᖏᓐᓄᑦ, ᑐᑭᓯᐅᑎᑦᓴᓂᒃ ᑐᓴᕐᑎᓯᔨᐅᓗᓂ ᓂᕆᐅᒋᔭᐅᔪᓄᑦ, 

ᑭᖕᖒᒪᓇᕐᑐᓄᑦ ᐊᒻᒪᓗ ᐃᓱᒫᓘᑎᐅᔪᓄᑦ; 
• ᑎᑭᑦᑕᑕᐅᓗᓂ ᐊᒻᒪᓗ ᑐᓴᕐᑕᐅᑎᑦᓯᔨᐅᓗᓂ ᐊᑦᔨᒌᖕᖏᑐᓂᒃ ᑐᑭᓯᔭᐅᒋᐊᓕᓐᓂᒃ ᐱᓇᓱᐊᕋᑦᓴᓄᑦ, ᑭᒡᒐᑐᕈᑎᓄᑦ ᐊᒻᒪᓗ ᑭᑎᑦᓯᓯᒪᐅᑎᓄᑦ 

ᐃᓕᖓᑦᓱᑎᒃ ᐱᓇᓱᒐᑦᓴᓕᕆᓂᕐᓄᑦ ᐊᒻᒪᓗ ᐃᓕᓐᓂᐊᑎᑦᓯᓂᕐᓄᑦ; 
• ᑐᓴᐅᒪᑎᑦᓯᔨᐅᓗᓂ ᐃᓕᖓᔪᓂᒃ ᐱᒋᐊᕐᑎᓯᐅᑎᖏᓐᓂᒃ Plan Nord ᐱᓇᓱᒐᑦᓴᓅᓕᖓᔪᓂᒃ ᐊᒻᒪᓗ ᐃᓕᓐᓂᐊᑎᑦᓯᓂᕐᓄᑦ, ᐊᒻᒪᓗ ᑫᐋᔩᑉ 

ᐱᓇᓱᐊᕆᐊᓕᖏᓐᓂᒃ; 
• ᐃᓚᐅᕙᓪᓗᓂ ᐊᑐᐃᓐᓇᕈᕐᑕᐅᓕᕐᐸᑕ ᑐᓴᕐᑕᐅᑎᑦᓯᓂᕐᓄᑦ ᐱᓇᓱᐊᕐᑕᐅᓚᖓᔪᑦ (ᐆᑦᑑᑎᒃ ᐱᓇᓱᒉᑦ ᓱᓇᐅᓂᖏᓐᓂᒃ ᑐᑭᓯᑎᑦᓯᒋᐊᕐᓃᑦ, 

ᐊᓯᖏᑦ); 
• ᐃᒃᑯᐊᑕᒑᓚᔨᐅᓗᓂ ᐃᓕᒃᑰᑎᕐᑐᓂᒃ ᐊᒻᒪᓗ ᐱᓯᓂᓯᓕᓐᓂᒃ ᖃᐅᔨᑎᕙᓪᓗᒋᑦ ᓈᒻᒪᑐᓂᒃ ᑐᑭᓯᐅᑎᑦᓴᑖᕐᕕᐅᒍᓐᓇᑐᓂᒃ; 
• ᓄᐃᑎᕆᔨᐅᓗᓂ ᐱᓇᓱᐊᖃᑎᒌᒍᑎᑦᓴᖏᓐᓂᒃ ᐱᓇᓱᑦᑎᓕᕆᕕᖏᑦᑕ ᓄᓇᓕᓕᒫᓂ ᐱᓯᓂᓰᑦ; 
• ᐊᑐᐃᓐᓇᕈᕐᑎᕆᕙᓪᓗᓂ ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑎᓂᒃ; 
• ᐱᓇᓱᐊᖃᑎᖃᑦᓯᐊᓗᓂ ᓄᓇᓕᓕᒫᓂ Emploi-Québec-ᑯᑦ ᑭᒡᒐᑐᕐᑎᖏᓐᓂᒃ ᐱᒍᑦᔨᓱᒍ Plan Nord; 
• ᐱᓇᓱᐊᖃᑎᖃᕐᐸᓗᓂ ᐊᓯᖏᓐᓂᒃ ᑫᐋᔩᑉ ᐃᓕᒣᓐᓇᓚᖓᔪᓂᒃ ᐱᓇᓱᒐᑦᓴᓕᕆᕕᖓᑕ ᐱᓇᓱᑦᑎᖏᓐᓂᒃ ᐊᒻᒪᓗ ᑫᐋᔩᑉ ᑐᓴᐅᒪᐅᑎᓕᕆᕕᖓᑕ; 
• ᓇᔪᕐᑎᖃᕐᓗᓂ ᐊᑦᔨᖑᐊᓂᒃ ᑲᑎᕐᓱᐃᓯᒪᕕᖓᓂᒃ ᑫᐋᔩᑉ ᐃᓕᒣᓐᓇᓚᖓᔪᓂᒃ ᐱᓇᓱᒐᑦᓴᓕᕆᕕᖓᑕ; 
• ᐱᓇᓱᐊᖃᑦᑕᓗᓂ ᐊᓯᖏᓐᓂᒃ ᐱᓇᓱᐊᕐᑕᐅᖁᔭᖏᓐᓂᒃ ᐊᖓᔪᕐᖄᖓᑕ. 
 
ᐃᒣᑦᑐᓂᒃ ᐱᔪᓐᓇᕆᐊᓕᒃ: 
 
• ᐱᓇᓱᐊᕆᐅᕐᓴᕕᒻᒥ ᐊᓂᒍᐃᒍᑎᑖᕐᓯᒪᓗᓂ ᑐᓴᐅᒪᐅᑎᓕᕆᓂᕐᓄᑦ. ᑌᒣᑦᑐᓭᓐᓇᑲᓵᓂᒃ ᐱᓇᓱᐊᕐᓯᒪᒍᓂ ᐃᓱᒪᑦᓴᓯᐅᕈᑕᐅᒍᓐᓇᑐᖅ; 
• ᐊᕐᕌᒎᓐᓂ ᒪᕐᕉᓂ ᐃᑭᓐᓂᐸᐅᑎᓪᓗᒋᒃ ᐊᑦᔨᒐᓛᖓᓂᒃ ᐱᓇᓱᐊᕐᓯᒪᓗᓂ; 
• ᐅᖄᒍᓐᓇᓗᓂ ᐊᒻᒪᓗ ᐊᓪᓚᒍᓐᓇᓗᓂ ᐅᖃᐅᓰᓐᓂᒃ ᒪᕐᕈᐃᓂᒃ ᐅᑯᓂᖓ: ᐅᐃᒍᐃᑎᑐ ᐃᓄᑦᑎᑐᑦ, ᐅᕝᕙᓘᓐᓃᑦ ᖃᓪᓗᓈᕐᑎᑐᑦ; ᐃᓘᓐᓀᓂᒃ 

ᐱᖓᓱᓂᒃ ᖃᐅᔨᒪᒍᓂ ᐱᓪᓗᖁᑎᖃᒻᒪᕆᒐᔭᕐᑐᖅ; 
• ᖃᐅᔨᒪᑦᓯᐊᒪᕆᓪᓗᓂ ᓄᓇᖃᕐᖄᑐᕕᓃᑦ ᓄᓇᓕᖏᓐᓂ ᓄᓇᓕᓕᒫᒥ; 
• ᖃᐅᔨᒪᑦᓯᐊᓗᓂ ᓄᓇᓕᓕᒫᓂ ᐱᓇᓱᒐᐅᓲᓂᒃ ᐊᒻᒪᓗ ᐃᓅᖃᑎᒌᑦ ᒪᑭᑕᒐᓱᐊᕐᓂᖏᓐᓄᑦ ᐱᓇᓱᐊᖃᑎᒌᓲᓂᒃ; 
• ᖃᐅᔨᒪᑦᓯᐊᓗᓂ ᐃᓘᓐᓀᓂᒃ ᐊᑐᐃᓐᓇᓂᒃ ᐱᓇᓱᒐᕐᓂᒃ, ᑭᒡᒐᑐᕈᑎᓂᒃ, ᐋᕐᕿᓱᐃᓯᒪᐅᑎᓂᒃ ᐊᒻᒪᓗ ᐊᑐᕋᑦᓴᑕᖏᓐᓂᒃ; 
• ᐱᓇᓱᐊᕈᑎᖃᕈᓐᓇᓗᓂ Microsoft Office-ᒥᒃ ᖃᕆᑕᐅᔭᐅᑉ ᐱᓇᓱᐊᕈᑎᑦᓴᔭᖏᓐᓂᒃ ᐊᒻᒪᓗ ᐃᓄᓐᓂᒃ ᑐᓴᕐᑎᓯᒍᑎᑦᓴᔭᓂᒃ; 
• ᐊᑐᐃᓐᓇᐅᓂᖃᕐᓗᓂ ᐊᕐᕕᑕᓕᐅᒥᔮᕐᐸᓚᖓᒋᐊᒥᒃ. 

 
ᐱᓇᓱᒐᐅᑉ ᓇᓃᓐᓂᖓ: ᑰᑦᔪᐊᖅ 
ᑮᓇᐅᑦᔭᓵᖏᑦ:  ᐃᑭᓐᓂᐹᑦ: $40,330 ᐊᒻᒪᓗ ᐅᓄᕐᓂᐹᑦ $67,888 ᐊᕐᕌᒍᒥ (Class 7) 
ᐊᓯᖏᑦ ᐱᕙᓪᓕᖁᑎᑦᓭᑦ: ᐃᓅᓯᐅᑉ ᐊᑭᑐᓂᕐᓴᐅᓂᖓᓄᑦ ᑲᓱᖕᖏᒍᑎᓄᑦ: ᐃᑭᓐᓂᐹᑦ $8,500 ᐊᕐᕌᒍᒥ; 
   ᓂᕿᑖᕈᑏᑦ: ᐃᑭᓐᓂᐹᑦ $3,453 ᐊᕐᕌᒍᒥ; 
   ᐊᕐᕌᒍᑕᒫᑦ ᐊᐅᓪᓚᕈᓐᓇᐅᑏᑦ: ᐃᑭᓐᓂᐹᑦ ᐱᖓᓱᕕᑦᑐᑦ (3);  
   ᐱᔭᕆᐊᑭᓪᓕᑎᕐᓯᒪᔪᑦ ᐃᓄᑐᖃᐅᓂᕐᒧᑦ ᐸᕐᓀᓯᒪᐅᑏᑦ: 6% ᐱᓇᓱᑦᑎᖁᑎᓕᒃ, 4% ᐱᓇᓱᑦᑎ; 
   ᐃᓚᒌᑦᑐᑦ ᐃᒻᒪᖃᐅᑎᖃᕐᑎᑕᐅᒍᑎᖏᑦ;  
   ᑕᙯᕐᓯᓂᕐᒧᑦ ᕿᑲᕈᓐᓇᕕᖏᑦ: ᐅᓪᓗᐃᑦ 20 ᐊᕐᕌᒍᒥ; 
   ᐱᖁᔦᑦ ᒪᓕᓪᓗᒋᑦ ᕿᑲᕐᓀᑦ: 19 ᐅᓪᓗᐃᑦ ᐃᓚᐅᑎᓪᓗᒋᑦ 10 ᖁᕕᐊᓱᕝᕕᐅᓂᖓᓂ. 

ᑫᐋᔩ ᓈᒻᒪᖁᐊᕇᑦᑎᓯᔨᐅᕗᖅ ᐱᓇᓱᑦᑎᓭᑦ ᐱᕕᖃᕐᑎᓱᒋᑦ ᐊᑦᔨᒌᓂᒃ. ᒪᓕᓪᓗᒍ ᑖᓐᓇ ᐊᒻᒪᓗ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 
ᐊᖏᖃᑎᒌᒍᑎᒃ, ᐱᑦᔪᑏᑦ ᐊᑦᔨᐅᖏᓐᓂᖃᕈᓐᓇᑐᑦ ᐱᕙᓪᓕᑎᑕᐅᒋᐊᕐᓂᖏᓐᓄᑦ ᐃᓄᐃᑦ ᐃᓕᒐᓱᐊᕐᑐᑦ ᐱᓇᓱᒐᕐᑖᑎᑕᐅᖔᕋᓱᐊᕐᑎᓗᒋᑦ.  
 
ᐃᓕᒐᓱᐊᕐᑐᑦ ᓇᓪᓕᑳᕐᑌᑦ ᑭᓯᐊᓂ ᐊᐱᕐᓲᔭᕐᑕᐅᒍᒪᓗᑎᒃ ᐅᖄᕕᐅᓛᕐᑐᑦ. 

